
2017 оны 06 дугаар сарын 28-ны өдөр                                                    
Улаанбаатар хот 

 
Цагдаагийн ерөнхий газрын дэд дарга, цагдаагийн хурандаа 

Ч.Болдбаатараар ахлуулсан ажлын хэсэг Төмөр зам дахь цагдаагийн газрын 
үйл ажиллагаанд 2017 оны 06 дугаар сарын 07-ны өдрөөс  ажлын 8 хоногт 
төлөвлөгөөт шалгалт явуулж, тус газрын 2016 он, 2017 оны эхний 05 сарын 
ажлыг хамруулан шалган зааварчиллаа. 

Төмөр зам дахь цагдаагийн газрын үйл ажиллагааны өнөөгийн байдал, 

цагдаагийн алба хаагчдын ёс зүйн асуудал, үйлчилгээний чанар үр дүнг дүгнэх 

зорилгоор Улаанбаатар, Дархан, Сэлэнгэ, Эрдэнэт чиглэлийн  галт тэргээр 

үйлчлүүлж байсан 155 иргэнээс 7 асуулт бүхий санал асуулгыг авч дүгнэв.  

 Судалгаанд хамрагдсан иргэдийн 99 иргэн буюу 63,8 хувь нь Төмөр зам 

дахь цагдаагийн газрын үйл ажиллагаанд "Сайн" үнэлгээ өгсөн байна. 

Цагдаагийн газрын дарга, удирдлагын бүрэлдэхүүнд ажилладаг алба 

хаагчийг 7 үзүүлэлтээр үнэлгээ өгүүлж, дүнг нийт оноогоор эрэмбэлж дүгнэхэд 

цагдаагийн газрын дарга, цагдаагийн хурандаа Н.Батсайханд 91,8 хувь нь “Маш 

сайн” гэсэн үнэлгээ өгсөн байна.  

Цагдаагийн газрын дарга удирдлагын үйл ажиллагаанд нийт алба 

хаагчдын 88,5 хувь нь “Сайн” гэсэн үнэлгээ өгсөн байна. 

   Шалгалт явуулсан дүнг Цагдаагийн ерөнхий газрын даргын зөвлөлийн 

2017 оны 06 дугаар сарын 27-ны өдрийн 06 дугаар хуралдаанаар хэлэлцээд  

Төмөр зам дахь цагдаагийн газрын  үйл ажиллагаанд 73.3 оноо буюу 

“Хангалттай” гэсэн үнэлгээ өгч дараах шийдвэрийг гаргав.Үүнд: 

1.Тус цагдаагийн газрын тулгамдсан зарим асуудлыг шийдвэрлэх, 

цаашид нэг мөр ойлгож хэрэгжүүлэх ажлыг зохион байгуулах талаар Хуулийн 

хэлтэс /цагдаагийн хурандаа Л.Нямдаваа/, Хүний нөөц, сургалтын хэлтэс 

/цагдаагийн хурандаа Ц.Намсрайжав/-д, газрын үйл ажиллагааг сайжруулах 

чиглэлээр Төмөр зам дахь цагдаагийн газрын дарга /цагдаагийн хурандаа 

Н.Батсайхан/-д 10төрлийн үүрэг өгч  тус тус даалгах; 

2. Шалгалтаар заагдсан зөрчлийг засч, ажил сайжруулах чиглэлээр 

шалгалтын ажлын хэсгээс өгсөн 10  заалт бүхий үүргийг хэрэгжүүлэх ажлыг 

зохион байгуулж дүнг 2017 оны 09 дугаар сарын 30-ны дотор Цагдаагийн 

ерөнхий газрын хяналт шалгалт, үнэлгээ дотоод аудитын хэлтэст ирүүлэхийг  

Төмөр зам цагдаагийн газрын дарга, /цагдаагийн хурандаа Н.Батсайхан/-д 

даалгахаар тус тус шийдвэрлэв. 

